
నారదకృతం ౪ శ్రీకృష్ణస్తోత్రమ్  

అథాహాన్తర్హితో  విప్రో నారదః ఖగమో మునిః ।
ప్రీతోఽస్మి  విష్ణో దేవేశ కృష్ణ కృష్ణేతి  చాసకృత్ ॥ ౧॥
నమస్తుభ్యం జగన్నాథ దేవదేవ జనార్దన  ।
నమస్తుభ్యం నమస్తుభ్యం శఙ్ఖచక్రగదాధర   ॥౨॥
నమస్తే జ్ఞానరూపాయ  కేశవాయ చ చక్రిణే  ।
నమ ఆద్యాయ బీజాయ నిర్గుణాయ  గుణాత్మనే ॥ ౩॥
నమః సహస్రశిరసే  త్వాం నతోఽస్మి జనార్దన  ।
నమామి లోకనాథం త్వాం నమస్తే దేవరూపిణే ।
నమస్తేఽస్తు హృషీకేశ పాహి నః సర్వతో హరే ॥ ౪॥
ఇతి హరివంశాన్తర్గతం  నారదకృతం శ్రీకృష్ణస్తోత్రం    సమ్పూర్ణమ్  ।
హరివంశ । అధ్యాయ ౬౭.౫౨॥

